
 

 

Net genôch stroomkapasiteit foar nijbou 

22 maaie 2025 

Skriftlike fragen fan FNP Ljouwert oan it kolleezje fan boargemaster en wethâlders sa as bedoeld 
yn artikel 42 fan it Reglemint fan Oarder fan de gemeenteried fan Ljouwert.  
Nei oanlieding fan it artikel fan Omrop Fryslân fan 21 maaie 2025 mei de titel "Gjin stroom foar 
545 nijbouhuzen yn Ljouwert, Hearrenfean en Eaststellingwerf" stelt FNP Ljouwert de folgjende 
fragen oan it kolleezje: 

1. Kin it kolleezje fertelle sûnt wannear de problemen rûnom it stroomnet bekend binne by it 
kolleezje, wat de konkrete ferfolchstappen binne en binnen hokfoar tiidspaad? 

2. Kin it kolleezje fertelle  of en sa ja, hokfoar gefolgen dit hat foar takomstige 
nijbouprojekten yn de gemeente Ljouwert of foar projekten dy't no al yn ûntwikkeling 
binne, bygelyks Middelsee? 

3. Kin it kolleezje fertelle of en sa ja, hokfoar gefolgen dit hat foar de ûntwikkeling fan it 
Newtonpark, it bedriuweterrein by de Haak om Ljouwert? In hoefiere wurdt dêr rekken 
hâlden mei de beheinde elektrisiteitskapasiteit? En binne der ek gefallen bekend fan 
ûndernimmers dy’t om dizze reden ús gemeente ferlitten hawwe of hielendal net komme? 

4. Kin it kolleezje útlizze hokker maatregels it kolleezje oerwaget om foar te kommen dat 
nije wenwiken of bedriuweterreinen net realisearre wurde kinne fanwege in tekoart oan 
netkapasiteit? 

5. Hoe wurde de gemeenteried, (mooglike) nije ynwenners/ûndernimmers op ‘e hichte holden 
fan dizze ûntwikkelings? Is it kolleezje fan doel dêr aktyf oer te kommunisearjen? 

6. Wat fynt it kolleezje fan de rol fan Liander yn dizze ûntwikkeling? Is it kolleezje fan doel 
har oan te sprekken op de tekoartkommingen en de ynfloed dêrfan op ‘e gemeentlike 
ambysjes oangeande wenningbou en duorsumens? 

Fêst tige tank foar jo beäntwurding. 

Mei hertlike groetnis, 
 
Bauke Beert Keizer 
FNP Ljouwert 


